
Delegert sak DS 131/2019

Saksutgreiing:
Tiltak
Saka gjeld søknad om utskifting av utsleppsanlegg frå slamavskiljar til minireiseanlegg frå fritidsbustad på
Husebø gbnr 54/16. Det er innlagt kommunalt vatn i fritidsbustad frå før av.

I samsvar med søknad, motteke 13.05.19, skal avlaupet reinsast i biologisk/kjemisk
minireinseanlegg, før reinsa avlaupsvatn skal førast til bekk med heilårvassforsyning. Plassering av
utsleppsanlegg er vist på motteke situasjonskart datert 08.05.19, motteke 13.05.19.

Nabovarsling
Det er ikkje påkravd nabovarsel eller samtykkje i saka då leidningstrase og utsleppstad er uendra, ligg på
eigen grunn og vurderast som utbetring av eksisterande situasjon.

Erklæring om ansvarsrett
Føretaket Hjelmås VVS AS har erklært ansvarsrett jf. plan- og bygningslova § 23- 3 i dokumentasjon,
motteke den 13.05.19.

Vurdering:
Eigedomen ligg i eit område med krav til reinsing av avlaupsvatn i biologisk/kjemisk minireinseanlegg. Det
er ikkje mogeleg å føra avlaupet til sjø.

http://www.nordhordlandskart.no/
http://no.wikipedia.org/wiki/Fil:Meland_komm.png


 
 

 
Side 2 

19/1158 - 2 

 
 

Minireinseanlegget skal ha dokumentasjon som tilfredsstiller NS-EN 12566-3 eller tilsvarande standard for 
reinsegrad, slamproduksjon og gjennomsnittleg slamproduksjon. 
 
Minireinseanlegget skal drivast og vedlikehaldast i samsvar med skriftleg drifts- og vedlikehaldsavtale.  Slik 
avtale skal liggje føre før anlegget vert teke i bruk. 
 
Eigar av anlegget er ansvarleg for eventuell forureining, jfr § 7 i forureiningslova. Utsleppsløysinga det her 
er søkt om, er etter Meland kommune si vurdering, i samsvar med gjeldande krav i området. 
Administrasjonen kan difor gje utsleppsløyve som omsøkt i medhald av «Forskrift om begrensing av 
forureining» sin § 12-5. 

Vedtak 

«Meland kommune gjev i medhald av «Forskrift om begrensing av forureining» sin § 12-5, utsleppsløyve frå 
fritidsbustad, 5 PE, på gbnr 54/16 på Husebø, i samsvar med søknad motteke 13.05.19 på følgjande vilkår: 
 
1. Avlaupet skal gå via typegodkjend biologisk og kjemisk minireinseanlegg der det reinsa 
avlaupsvatnet vert ført til bekk med heilårvassforsyning på eigedom gbnr 54/16. 
2. Slam frå anlegget skal leverast til godkjend mottak. 
3. Det skal opprettast skriftleg serviceavtale med leverandør av minireinseanlegget før anlegget vert teke i 
bruk. 
 
Med heimel i plan- og bygningslova § 20-3 vert det gjeve løyve til etablering av avlaupsanlegg på gbnr 
54/16 Husebø i samsvar med søknad, motteke 13.05.19. Anlegget skal plasserast som vist på situasjonsplan 
motteke 13.05.19, jf plan- og bygningslova § 29-4.»  
                                                                                   
                                                                                         ******* 
Mynde 

Saka er handsama og avgjort administrativt i medhald av delegert mynde, jf. kommunelova § 23 nr 4 og 
gjeldande delegeringsreglement. 

Klage 
Vedtaket er eit enkeltvedtak etter reglane i lov om offentleg forvaltning (fvl). Vedtaket kan klagast på til 
kommunen, jf. fvl. §§ 28-36. Klagefristen er 3 veker frå melding om vedtak er motteke. Det er nok at klagen 
er postlagt innan fristen går ut. Klagen skal sendast skriftleg til kommunen. I klagen skal det gå fram kva det 
vert klaga på i vedtaket, og kva endringar ein ønskjer. Klagen skal grunngjevast. Føretak som har fått avslag 
på søknad om ansvarsrett har særskilt rett til å klage over dette vedtaket. Før det kan reisast søksmål om 
vedtaket er gyldig eller krav om erstatning, må høve til å klage på vedtaket vere nytta fullt ut, jf. fvl. § 27b.  
 
Ved all vidare kontakt i denne saka, referer til saknr.: 19/1158 
 
Ansvar 
Tiltakshavar er ansvarleg for at byggverket vert oppført i tråd med føresegner gjeve i eller i medhald av 
plan- og bygningslova, jf. pbl. § 23-1, 2. ledd. Om søknaden er i strid med offentlege føresegner gjeld 
føresegnene før løyvet. Vedtak etter plan- og bygningslova inneber ikkje avgjerd i privatrettslege tilhøve, jf. 
pbl. § 21-6. 

Bortfall av løyve 
Om byggearbeidet ikkje er sett i gang innan 3 år etter at dette løyvet er gitt, eller vert innstilt i lengre tid 
enn 2 år, fell løyvet bort, jf. pbl. § 21-9. Dette gjeld også dispensasjonsløyvet. 
 
Mellombels bruksløyve/Ferdigattest 
Tiltaket skal avsluttast med ferdigattest, jf. pbl. § 21-10 og SAK § 8-1. Ingen delar av byggverket må takast i 
bruk før ferdigattest eller mellombels bruksløyve ligg føre. 
 
Tilsyn, endring og opphøyr av løyvet  
Kommunen er forureiningsstyresmakt og fører tilsyn med at føresegner, lovverk og vedtak fatta i tråd med 
forureiningsforskrifta kapittel 12 og 13 vert følgd. Forureiningsstyresmakta har rett og plikt til å utføra tilsyn 
med avlaupsanlegga. Tilsynet vil kunna omfatta kontroll av anlegg si yting/funksjon og kontroll av kvalitet 
på utført sørvis og vedlikehald. Eigar av anlegget må dekka kostnader knytt til tilsyn og kontroll, jf. 
forureiningslova kap.7.  
 
Om utsleppet fører til uventa forureiningsproblem, kan forureiningsstyresmakta oppheve eller endre 
vilkåra i utsleppsløyvet, setja nye vilkår og om naudsynt kalla tilbake løyvet i samsvar med forureiningslova 
§ 18 og forureiningsforskrifta § 12-14 og § 13-17. 
 
 
 
Med helsing 
 

 

Marianne Aadland Sandvik Larissa Dahl 
Juridisk rådgjevar, byggesaksansvarleg Konsulent 

